
КОМИ РЕСПУБЛИКАЛӦН ОЛАНПАС
"Коми Республикаын коррупциялы паныд удж нуӧдӧм йылысь" Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн

    

         2014 вося вӧльгым тӧлысь 27 лунӧ 
1 статья. Пыртны “Коми Республикаын коррупциялы паныд удж нуӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 405 ст.; 2009, 12 №, 200 ст.; 33 №, 609 ст.; 2010, 17 №, 382 ст.; 2012, 7 №, 173 ст.; 70 №, 1801 ст.; 2013,  5 №,  99 ст.; 10 №, 202 ст.; 17 №, 354 ст.; 32 №, 592 ст.; 37 №, 709 ст.; 2014, 9 №, 112 ст.) татшӧм вежсьӧмъяс:
1.
43 статьяын:
1) 1 юкӧнын "Коми Республикаса Юралысьӧн вынсьӧдан" кывъяс вежны "Россия Федерацияса Президентӧн вынсьӧдан справкалӧн" кывъясӧн;

2) 2 юкӧнын "Коми Республикаса Веськӧдлан котырӧн вынсьӧдан" кывъяс вежны "Россия Федерацияса Президентӧн вынсьӧдан справкалӧн" кывъясӧн.

2. 45
статьяын:

1) 1 юкӧн гижны тадзи:

"1. Аслас рӧскод йылысь, а сідзжӧ аслас гӧтырлӧн (верӧслӧн) да тыр арлыдтӧм челядьлӧн рӧскод йылысь му участок, мукӧд эмбур объект, транспорт средство, дона кабала, акция (организацияяслӧн уставнӧй (складочнӧй) капиталын участвуйтан юкӧн, пай) ньӧбӧм йылысь быд торъя сделка кузя рӧскод йылысь, сделка ыдждаыс кӧ депутатлӧн да сылӧн гӧтырлӧн (верӧслӧн) бӧръя куим вося, мый вӧлі сделка водзвылын, ӧтувъя чӧжӧсысь ыджыдджык, да сьӧм босьтанін йылысь, мый тшӧт весьтӧ вӧлі вӧчӧма сделкасӧ, юӧръяс (водзӧ — рӧскод йылысь юӧръяс) сетӧны:

1) быд во отчётнӧй финансӧвӧй во бӧрся мунысь волӧн косму тӧлысь 1 лунысь оз сёрджык:

а) Коми Республикаса канму чинъясын уджалысь йӧз;

б) пыр кадся подув вылын Коми Республикаса муниципальнӧй чинын уджалысь йӧз;

2) быд во отчётнӧй финансӧвӧй во бӧрся мунысь волӧн косму тӧлысь 30 лунысь оз сёрджык:

а) йӧз, кодъяс уджалӧны Коми Республикаса канму гражданскӧй служба чинын, кутшӧмъясӧс пыртӧма Коми Республикаса канму гражданскӧй служба чинъяс лыддьӧгӧ, кутшӧмъясын уджалігӧн Коми Республикаса канму гражданскӧй служащӧйяслы колӧ петкӧдлыны медалысьӧс петкӧдлысьлы  аслас рӧскод, а сідзжӧ аслас гӧтырлӧн (верӧслӧн) да тыр арлыдтӧм челядьлӧн рӧскодъяс йылысь юӧр;

б) йӧз, кодъяс уджалӧны Коми Республикаын муниципальнӧй служба чинъясын, кутшӧмъясӧс пыртӧма Коми Республикаын муниципальнӧй служба чинъяс лыддьӧгӧ, кутшӧмъясын уджалігӧн Коми Республикаын муниципальнӧй служащӧйяслы колӧ петкӧдлыны медалысьӧс петкӧдлысьлы (удж сетысьлы) аслас рӧскод, а сідзжӧ аслас гӧтырлӧн (верӧслӧн) да тыр арлыдтӧм челядьлӧн рӧскодъяс йылысь юӧр.";
2) содтыны татшӧм сюрӧса 11 юкӧн:

"11. Рӧскодъяс йылысь юӧр, кутшӧмӧс пасйӧма тайӧ статьялӧн 1 юкӧнын, петкӧдлӧма чӧжӧс, рӧскод, эмбур, эмбур сяма обязательствояс йылысь справкалӧн, кутшӧмлысь формаыс вынсьӧдсьӧ Россия Федерацияса Президентӧн, лӧсялана юкӧдын.".
3. 6 статьяса 2 юкӧн гижны тадзи:

"2. Коми Республикалӧн коррупциялы паныд уджтас, Коми Республикаса олӧмӧ пӧртысь власьт органъяслӧн коррупциялы паныд уджтасъяс лӧсьӧдӧм, вынсьӧдӧм да олӧмӧ пӧртӧм збыльмӧдсьӧны Россия Федерацияса оланпастэчас да Коми Республикаса оланпастэчас серти.". 
2 статья. Тайӧ Оланпасыс вынсялӧ сійӧс официальнӧя йӧзӧданӧмсянь дас лун кольӧм мысти, тайӧ Оланпаслӧн 1 статьяса 1 да 2 пунктъяс кындзи, кутшӧмъяс вынсялӧны 2015 вося тӧвшӧр тӧлысь 1 лунсянь.
Коми Республикаса Юралысьлы, Коми Республикаса Веськӧдлан котырлы ладмӧдны тайӧ Оланпас серти ассьыныс нормативнӧй инӧда актъяс.
Коми Республикаса Юралысь

Сыктывкар
2014 вося ӧшым тӧлысь 9 лун

